
RHOWCH NODYN YN Y DYDDIADUR!





'CEFNOGI CYNLLUNIAU HIRDYMOR' - gwybodaeth, dulliau gweithredu ac enghreifftiau





14 Mawrth 2019 - Clwb Criced Morgannwg, Stadiwm SSE, Gerddi Sophia, Caerdydd


9:30am – 3pm

















Gweithdy diwrnod diddorol a defnyddiol yn edrych ar gyfleoedd a heriau sy'n wynebu pawb sy'n creu cynlluniau hirdymor yn y sector iechyd a gofal cymdeithasol, felly rhowch nodyn yn y dyddiadur nawr!


Gydag anerchiad gan y rhai sy'n arwain y gwaith 'Trawsnewid' a amlinellir yn Cymru Iachach: Ein cynllun Iechyd a Gofal Cymdeithasol, bydd gan gynrychiolwyr gyfle i ystyried a dysgu am ffyrdd ymarferol y gall sefydliadau baratoi eu hunain at y dasg sydd o'u blaen.


Gan ddysgu oddi wrth rhai o brif randdeiliaid iechyd a gofal cymdeithasol a'r rhai sy'n arwain agenda 'llesiant' cenedlaethau'r dyfodol, bydd y diwrnod yn cynnig cyfle i ddeall tueddiadau'r dyfodol, a sut i'w defnyddio i fynd ati mewn ffordd gadarn i gynllunio iechyd a gofal cymdeithasol mewn ffordd integredig. Bydd y diwrnod yn ystyried y strwythurau a'r dulliau gweithredu gorau ar gyfer cynlluniau hirdymor - gan ddarparu gwybodaeth, dulliau gweithredu ac enghreifftiau ymarferol er mwyn gosod sylfaen gadarn.


Mae’r diwrnod wedi’i anelu’n bennaf at gynllunwyr, y rhai sy'n cynllunio neu sy'n helpu i gynllunio ar draws ac o fewn iechyd a gofal cymdeithasol yng Nghymru. Fodd bynnag, mae croeso i gynrychiolwyr y GIG, awdurdodau lleol, y trydydd sector a chynrychiolwyr cleifion ymuno hefyd, er mwyn sicrhau trafodaeth amrywiol a brwdfrydig am elfennau hanfodol a sut i'w casglu ynghyd mewn cynllun hirdymor effeithiol.


Bwriedir rhannu'r allbynnau ymysg y gymuned gynllunio; ac fe fyddwn hefyd yn ceisio helpu i ddatblygu fframwaith cynllunio nesaf y GIG ymhellach. Bydd adborth rhyngweithiol o'r gweithdai a'r cyfarfod llawn yn arwain at gyfres o ganlyniadau deinamig ar unwaith y gall y cynrychiolwyr eu nodi cyn ymadael. 


Bydd y gweithdai yn edrych ar y canlynol:


Pwysigrwydd cydweithio ac integreiddio wrth greu cynlluniau hirdymor


Nodi anghenion a heriau'r dyfodol heddiw ac yn y dyfodol


Golwg o'r newydd ar ddiwylliant sefydliadol a defnyddio'r pum ffordd o weithio i herio 'busnes fel arfer'.





Darperir lluniaeth a chinio. Mae'r lleoliad o fewn cyrraedd rhwydd i orsaf Drenau Caerdydd Canolog, a gellir parcio am ddim ar y safle. Bydd rhagor o wybodaeth yn cael ei ddosbarthu cyn hir, ond er mwyn bod gyda'r cyntaf i dderbyn yr wybodaeth hon, gallwch fynegi diddordeb drwy gysylltu â:

